
甲寅〈宣德九年〉

正月八日大雨時以爲豐年之兆　上喜召輔臣蹇義楊

士奇楊榮及六部都察院堂上宴于史舘廵撫周忱趙新

以議事至亦與焉凡二十五人○瓦剌脫歡攻殺阿魯台

立元之後脫脫不花爲主哈喇嗔等部皆應之○行在户

部員外郎羅通奏今運糧赴開平每軍運米一石又當以

騎士護送計人馬資費率以二石七斗致一石今軍民人

等有自願運米至開平中納鹽糧者乞將舊例二斗五升

減作一斗五升若商一人納米五百石可當五百軍所運

且省行糧二百石從之○南京刑部右侍郎段民卒

　〈民武進人以進士起家好占力學精練吏事廉平勁直人莫敢千以私卒于官貧不能喪吳文恪爲經紀始成〉

　〈殮成化閒葉文莊請褒民不果〉

三月戊寅百官朝皇太子文華殿○交趾黎利死二子闇

弱奸臣黎問黎察搆黨仇殺良民驚懼諒山府土官阮世

寧七源州土官阮公庭各率家屬及部下三百餘人避難

來歸願于廣西龍州及太平石居住　上勑廣西總兵山

雲戒飾邊兵嚴謹守備阮世寧等避難來歸聽隨便居住

使之得所無失遠人來歸之心○上與侍臣論兩晉侍臣

曰晉武懲魏氏奢侈之弊刻薄之政欲矯以恭儉及平吳

之後頗事宴游怠于政事掖廷殆將萬人外戚用事勢傾

--

內外曾不一傳而𧙹生閨闥馴致戎羯之亂元帝繼統江

左恭儉有餘明斷不足大業未復𧙹亂內興明帝明敏有

機斷故能誅剪兇臣惜其享年不永成帝以後類皆孱弱

寄命于強臣奄奄百有餘年亦爲幸矣　上曰晉武以開

創之主不爲遠圖樹立失宜付托非才羌胡鮮卑雜處內

郡而不能以時區處所以國𧙹方殷而戎寇遽起東晉僅

能守國逆臣接踵朝政陵夷而猶延數世者亦以有賢人

爲之用也又曰古先帝王維持天下以體敎爲本兩晉風

俗滛僻士習浮薄先王之禮樂敎化于是蕩然豈久安之

道哉

九月車駕廵邊至洗馬林而還

　〈陳建曰　宣廟御極十載廵邊閱武者四焉實警肅人心振楊成武飭勵邊防有賴于此胡虜所以知畏而邊〉

　〈鄙所以不聳也近日邊防玩弛之餘　聖子　神孫能繩　祖武時一行之其於安邊不爲無益或曰後來〉

　〈武宗時屢廵邊關非然耶曰　宣廟之廵邊也爲邊防　武宗之廵邊也爲廵幸二者得失相去天淵矣〉

山西霍州學正曹端卒于官

　〈端字正夫河南澠池人篤尙理學敎人務躬行實踐日事著述有四書詳說太極圖通書西銘釋文孝經述解〉

　〈性理文集儒家宗統譜家規輯存疑錄夜行燭等書座下足兩磚處皆穿專靜之功居多其事父母𡥉志愉色〉

　〈及遭喪五味不入口寢苦枕瑰始終不易旣葬廬墓六年不用浮屠巫覡詣縣上書請毀淫祠年荒勸賑存活〉

　〈甚衆父好善信佛及聞端言聖賢之道卽從之于是作夜行燭一書與父誦之其言曰鄉兵以空爲性非天命〉

　〈之性人受之中老子以虛爲道非率往之道人忠之路其言甚精在霍庠十餘年士子皆服從其敎郡人亦皆〉

